
“Azərbaycan Oftalmologiya Jurnalı” oftalmologiya və əlaqəli elmlər 

sahəsində aktual problemlərə dair yerli və xarici alimlərin tədqiqatlarının 

nəticələrini özündə əks etdirən, orijinal məqalələri dərc edən resenziyalı dövri 

nəşrdir. Jurnal 2009-cu ildən Akademik Zərifə Əliyeva adına Milli Oftalmologiya 

Mərkəzi tərəfindən rüblük dövri nəşr olaraq, həm çap, həm də elektron qaydada 

ildə 4 dəfə nəşr olunur (www.oftalmologiya.az). Jurnal Azərbaycan Respublikası 

Ali Attestasiya Komissiyasının təsdiq edilmiş jurnallar siyahısına daxildir və 

professor-müəllim heyəti, elmi işçilər habelə alimlik dərəcəsi əldə etmək istəyən 

tədqiqatçılar üçün nəzərdə tutulub. Jurnal beynəlxalq ISSN kodu almış (ISSN 

print – 2220-7910; ISSN online – 2709-4634), CROSSREF, ICI Journal 

Master List, RESİ və ROAD məlumat bazalarında qeydiyyatdan keçmişdir. 

Jurnalın redaksiya heyəti məqalələri müzakirə sırasına uyğun olaraq dərc 

edir və müəlliflərin fikirləri ilə razılaşmaya bilər. Müəlliflər məlumatların 

etibarlılığına, Helsinki Bəyannaməsinin tələblərinə uyğun olaraq tədqiqatın etik 

standartlarına riayət olunmasına, maraqların toqquşmasının olub-olmamasına 

görə məsuliyyət daşıyırlar. Redaksiya reklam materiallarının məzmununa görə 

cavabdeh deyildir. 

Təqdim olunan məqalə mütləq şəkildə orijinal olmalıdır. Daha öncə dərc 

olunmuş və ya digər jurnallara eyni zamanda rəy üçün verilmiş məqalələr qəbul 

edilmir. Müəllif dissertasiyasının dərc olunmuş bir hissəsini əlyazma şəklində 

təqdim edə bilər, bir şərtlə ki, bu əlyazma yalnız dissertasiyanın bir hissəsi olsun 

və başqa bir jurnal məqaləsinin tərkib hissəsi olaraq təqdim edilməsin. Əgər 

plagiat məzmunun mövcudluğu aşkarlanarsa və ya generativ süni intellekt 

texnologiyasından istifadə nəticəsində dublikat aşkarlanarsa məqaləyə baxılmır. 

Digər nəşrlərdən şəkil, foto və ya cədvəl istifadə olunarkən, həmin materialların 

müəlliflərinin təkrar nəşri üçün yazılı icazəsi tələb olunur və bu icazə redaksiyaya 

təqdim edilməlidir. 

Bütün çapa qəbul olunan məqalələrə rəqəmsal obyektlərin unikal daimi 

identifikatoru - DOI (Digital Object Identifier) - təyin edilir. 

Yalnız müəlliflər üçün müəyyən edilmiş qaydalara uyğun hazırlanmış 

məqalələr çapa qəbul edilir. Bütün əlyazmalarda səhifə və sətir nömrələri 

olmalıdır. 

 

MƏQALƏNİN STRUKTURU: 

1. Xülasə 

2. Məqalənin əsas mətni 

3. Ədəbiyyat 

4. Təşəkkür 

5. Müəlliflərin iştirakı 

6. Münaqişələrin olmaması haqqında bəyanat 

http://www.oftalmologiya.az/


7. Məqalənin qeydiyyatı üçün məlumat 

 

 

1. XÜLASƏ 

TƏQDİM OLUNAN XÜLASƏLƏR AZƏRBAYCAN VƏ İNGİLİS 

DİLLƏRİNDƏ HAZIRLANMALIDIR. 

Xülasədə aşağıdakı məlumatlar əks olunmalıdır: 

• Müəlliflərin soyadları və adlarının inisialları; 

• Məqalənin başlığı (böyük hərflərlə yazılmalı və 150 simvoldan artıq 

olmamalıdır); 

• Müəllifin və ya müəlliflərin təmsil etdiyi təşkilatın tam adı və ünvanı. 

Xülasənin həcmi 250 sözdən çox olmamalı və aşağıdakı strukturda tərtib 

edilməlidir: məqsəd, material və metodlar, nəticələr, yekun, açar sözlər. 

Mətn Times New Roman şriftində, şrift ölçüsü 11, sətirlərarası interval 1 

olmaqla tərtib edilməlidir. Xülasədə ilk dəfə istifadə olunan abreviaturalar 

açıq şəkildə izah edilməli, istinadlara yer verilməməlidir. 

 

2. MƏQALƏNİN ƏSAS MƏTNİ 

MƏQALƏNİN ƏSAS MƏTNİ AZƏRBAYCAN VƏ YA İNGİLİS 

DİLİNDƏ TƏQDİM EDİLMƏLİ VƏ AŞAĞIDAKILARDAN İBARƏT 

OLMALIDIR: 

 İşin aktuallığı (məsələnin vəziyyətini əks etdirən qısa giriş) 

 Məqsəd (məqalənin başlığına uyğun olaraq) 

 Material və metodlar 

 Nəticələr (ardıcıl nömrələnmiş cədvəl və şəkillər ilə) 

 Müzakirə (əldə edilmiş nəticələr müasir ədəbiyyatda aparılan son 

tədqiqatlarla müqayisə edilərək, təqdim olunan işin əhəmiyyəti və 

yeniliyi barədə yekun çıxarılmalıdır) 

 Bəndlər üzrə nəticələr və ya qısa yekun 

Şrift: Times New Roman, şrift ölçüsü: 12, interval: 1,15; səhifə parametrləri: 

yuxarı və aşağı – 2 sm, sol – 3 sm, sağ – 1 sm; mətnin eninə uyğunlaşdırılmalı 

(söz fasilələri olmadan). Orijinal məqalələrin həcmi, o cümlədən xülasə, 

cədvəllər, şəkillər və ədəbiyyat siyahıları 7-9 səhifədən, ədəbiyyat icmalları 10- 

15 səhifədən, klinik hallar isə 4-6 səhifədən çox olmamalıdır. Ümumi qəbul 

olunmuş abreviaturalardan başqa, digər ixtisarlara icazə verilmir. Xüsusi 

terminlər, xülasədə artıq qeyd olunmuş abreviaturalardan başqa, ilk dəfə qeyd 

edildikdə tam şəkildə verilməlidir. Cədvəl və şəkillər aydın, yığcam və əyani 

olmalı, başlıqlar isə məzmununa tam uyğun gəlməlidir. Cədvəllərdəki bütün 

rəqəmlər mətndəki rəqəmlərlə uyğun olmalı və statistik işlənməsi formatda 

təqdim edilməlidir. Qəbul edilmiş əlyazmalar üçün şəkil fayllarının minimal 



sığlığı 300 dpi olmalıdır. Məqalənin mətnində “cədvəl” və “şəkil” ifadələri qalın 

şriftlə vurğulanmalıdır. Qrafiklər və cədvəllər redaktə edilə bilən formatda 

təqdim edilməlidir 

 

3. ƏDƏBİYYAT 

Ədəbiyyat siyahısı əlifba sırası ilə deyil, məqalədəki istinad ardıcıllığına uyğun 

olaraq verilməlidir. Məqalədə hər hansı hər hansı mənbəyə təkrar istinad 

edildikdə, ona eyni nömrə təyin edilir. Bütün mənbələr nömrələnməli və onların 

nömrələnməsi mətndəki istinad ardıcıllığına tam uyğun olmalıdır. İstifadə olunan 

mənbələrin sayı orijinal məqalələr üçün 10-20, ədəbiyyat icmalları üçün isə 50- 

dən çox olmamalıdır. Ədəbiyyat siyahısında son 5-10 ildə çap olunmuş elmi 

əsərlərə üstünlük verilməlidir. Mənbə üçün DOI mövcuddursa mütləq 

göstərilməlidir. Ədəbiyyat siyahısı Azərbaycan Respublikası Ali Attestasiya 

Komissiyasının dissertasiyalara dair tələblərinə uyğun olaraq tərtib edilir. 

 

4. TƏŞƏKKÜR 

“Təşəkkür” üçüncü şəxsin adından yazılmalı və müəllif olmayan həmkarlara və 

tədqiqatçılara ünvanlanmalıdır. Müəlliflər “Təşəkkür”lərdə qeyd olunan 

şəxslərdən icazə almaq məsuliyyətini daşıyırlar. “Təşəkkür”lər şəxsi və ya 

əlyazma dəstəyini etiraf etmək üçün nəzərdə tutulmayıb və rəyçilər, həmçinin 

redaktorlar təşəkkürlərdə qeyd edilməməlidir. 

 

5. MÜƏLLİFLƏRİN İŞTİRAKI 

• Tədqiqatın konsepsiyası və dizaynı (müəlliflərin soyadı və inisialları) 

• Materialın toplanması və işlənməsi (müəlliflərin soyadı və inisialları) 

• Statistik məlumatların işlənməsi (müəlliflərin soyadı və inisialları) 

• Mətnin yazılması (müəlliflərin soyadı və inisialları) 

• Redaktə (müəlliflərin soyadı və inisialları) 

 

6. MÜNAQİŞƏLƏRİN OLMAMASI HAQQINDA BƏYANAT 

(xüsusi sənəd doldurulmalıdır) 

 

7. MƏQALƏNİN QEYDİYYATI ÜÇÜN MƏLUMATLAR 

Məqalənin bütün həmmüəlliflərinin hər iki dildə adı, soyadı və ata adları, 

vəzifəsi, iş yeri, e-poçt ünvanı, əlaqə nömrəsi, ORCID kodu və 

korrespondensiya üçün məsul müəllif göstərilməlidir. 

 

Məqalənin dərc edilməsi ilə bağlı ətraflı məlumatı jurnalın internet saytından əldə 

etmək mümkündür: www.oftalmologiya.az 

http://www.oftalmologiya.az/


Hazır məqalələr aşağıdakı ünvana təqdim edilməlidir: journal@oftalmologiya.az 

Əlavə məlumat üçün üçün “Azərbaycan Oftalmologiya Jurnalı”nın baş redaktor 

müavini, t.ü.f.d. Məcidova S.R. elektron poçt ünvanı: 

sabinamedjidova@gmail.com 

mailto:journal@oftalmologiya.az

